
GOUVÈNÈ CUOMO BAY REKONPANS $10 MILYON ANBA PWOGRAM 
KOMINOTE KI PI PWÒP AK PI VÈT  

Premye Faz Pwogram $100 Milyon Dola a pou Ankouraje Kwasans Entèlijan Ap Kreye Djòb 
ki Ekolojik, Amelyore Efikasite Enèji, epi Redui Polisyon  

 

Jodi a, Gouvènè Andrew M. Cuomo te anonse tout dis (1) rejyon ki gen Konsèy Devlopman Ekonomik 
Rejyonal (REDC) Eta New York te bay finansman nan pwogram Kominote ki pi Pwòp ak pi Ekolojik (CGC) 
pou devlope ak egzekite plan kwasans entèlijan pou dirabilite rejyonal.  

Pwogram CGC $100 milyon dola se te yon gwo pwojè pou anviwònman an Gouvènè a te anonse 
nan Diskou li te fè sou Sitiyasyon Eta. Lè pwogram nan bay sibvansyon konpetitif, l ap bay 
kominote toupatou nan Eta ki devlope plan kwasans rejyonal konplè. Pwogram nan ap ogmante 
djòb ekolojik, amelyore efikasite enèji, epi redui polisyon. Pwogram Planifikasyon Dirabilite 
Rejyonal, ki se premye etap pwogram CGC, bay prèske $10 milyon dola nan finansman yo bay 
nan yon pwosesis konpetitif.  
 
Gouvènè Cuomo di konsa, “Rekonpans rejyonal sa yo pou pwogram Kominote pi Pwòp ak pi 
Ekolojik se yon gwo etap pou fasilite Eta New York pou gen yon avni dirab ak enèji efikas. Ane 
sa a, avèk pwogram NY Works, New York te fè yon envestisman ki pa t janm fèt anvan nan 
enfrastrikti eta nou an pou nou ka kreye djòb, epi rebati enfrastrikti enpòtan. Plan sa yo ap bay 
djòb ekolojik, devlopman enèji renouvlab ak polisyon ki redui anpil. Sa ap pèmèt bati kominote 
ki pi bon pou sante ak pi pwospè toupatou nan New York.”  

Plan pou chak rejyon, k ap annamoni avèk plan estratejik Konsèy Devlopman Ekonomik 
Rejyonal, k ap prezante vizyon, bi, ak objektif rejyon an pou yon avni dirab. Anplis, plan yo ap 
idantifye aktivite oswa pwojè k ap gen pi gwo enpak sou rediksyon polisyon lè sitou fason pou 
redui emisyon kabòn, epi ogmante efikasite enèji ak devlopman enèji renouvlab nan rejyon yo. 
Apeprè $90 milyon dola ap disponib nan dezyèm faz pwogram CGC pou egzekisyon plan yo.  

Yo te anonse rekonpans pou sèt (7) rejyon nan dènye mwa desanm avèk rès twa (3) gayan 
rejyonal yo anonse jodi a. Finansman jiska $1 milyon dola te disponib pou chak rejyon nan 
premye faz la. Minisipalite yo, k ap pran desizyon sou non yon kowalisyon konte, vil ak 

òganizasyon ki nan rejyon yo, te aplike nan Aplikasyon Finansman Gwoupe (CFA). New York 
State Energy Research and Development Authority (NYSERDA) ki administre pwogram nan.  

Francis J. Murray Jr., Prezidan ak Direktè Jeneral NYSERDA, di konsa, “Finansman sa a se yon 
bon jan posiblite pou tout dis (10) rejyon pou devlope plan k ap amelyore kalite anviwònman eta 
avèk rediksyon polisyon nan lè, nan dlo ak nan tè, epi k ap avanse kalite lavi sitwayen nou yo 
nan prensip kwasans entèlijan ak devlopman dirab. Pwogram Kominote ki pi Pwòp ak pi 
Ekolojik Gouvènè Cuomo bay yon bon jan posiblite pou rejyon yo pou kreye plan pou pwòp 
resous ak bezwen yo pou envesti nan yon avni dirab pou tout Nouyòkè yo.” 

Devlopman dirab ap ede kominote yo itilize resous natirèl, ekonomik ak sosyal yon fason pi 
responsab pou yo ka konsève pou pidevan. Pratik kwasans entèlijan gen ladan aplikasyon 
itilizasyon teren komen, bay plizyè kalite chwa transpò, kreyasyon katye kote moun ka mache, 
ak konsèvasyon espas lib.  

Yo te bay rekonpans Planifikasyon Dirabilite pi Pwòp ak pi Ekolojik pou kote sa yo:  

•Capital Region: Vil Albany, $1 milyon dola  

•Rejyon Central New York: Konte Onondaga, $1 milyon dola 

•Rejyon Finger Lakes: Konte Monroe, $900.000 dola  

•Rejyon Long Island: Town of North Hempstead, $800.000 dola  

•Rejyon Mid-Hudson/Westchester: Konte Orange, $865.000 dola 

•Rejyon Mohawk Valley: Konte Otsego, $1 milyon dola  

•Rejyon Vil New York: Vil New York, $1 milyon dola  

•Rejyon North Country: Konte Essex, $1 milyon dola  

•Rejyon Southern Tier: Konte Tompkins, $1 milyon dola  

•Rejyon Western New York: Konte Allegany, $998.224 dola 

 
Pou jwenn plis enfòmasyon sou pwogram Kominote ki pi Pwòp ak pi Ekolojik, tanpri ale sou Entènèt nan 
sitwèb www.nyserda.ny.gov/Cleaner-Greener.  

Ane pase, yo te bay yon total $785 milyon dola nan CFA pou devlopman kominote, ak pwojè 
kreyasyon djòb ki konsistan avèk plan estratejik chak rejyon.  

Pou jwenn plis enfòmasyon sou chak Konsèy Rejyonal ak plan devlopman ekonomik yo, tanpri 
ale sou Entènèt nan sitwèb www.nyworks.ny.gov.  

http://www.nyserda.ny.gov/Cleaner-Greener
http://www.nyworks.ny.gov/

